
Врз основа  на  член  36 став 1 точка  3  и член 64 став 1 од Статутот на Општина Центар-Скопје, /„Службен гласник на Општина Центар број 1/06/,  градоначалникот на Општина Центар-Скопје, донесе
Р Е Ш Е Н И Е

за објавување на Програма за здравствена, социјална заштита и заштита на деца на Оштина Центар-Скопје за 2013 година,
Се објавува Програма за здравствена, социјална заштита и заштита на деца на Оштина Центар-Скопје за 2013 година,
што Советот на Општина Центар-Скопје, ја донесе на 92-та седница одржана на 13.12.2012 година.

Број 08-9585/3                                               ГРАДОНАЧАЛНИК
14.12.2012 год.                                      на  Општина Центар-Скопје
С к о п ј е                                                 Владимир Тодоровиќ,с.р.
Изготвил: Г. Мицевски

Контролирал: Г Грујоски

вг/га

Врз основа на член 22, став 1, точка 7 од Законот за локална смоуправа (Службен весник на РМ бр. 5/02), член 11 од Законот за социјална заштита (Службен весник на РМ бр. 79/09) и член 26 од Статутот на Општина Центар – Скопје (Службен гласник на Општина Центар – Скопје бр. 1/06), Советот на Општина Центар - Скопје, на 92-тата седница одржана на ден 13.12.2012 година, донесе 

П Р О Г Р А М А

за здравствена, социјална заштита и 

заштита на деца на Општина Центар – Скопје

за 2013 година

Основна цел на оваа Програма е развој на интегриран, транспарентен и ефективен систем на социјална заштита кој ќе обезбеди достапни, ефикасни и квалитетни мерки и услуги креирани според потребите на корисниците кои живеат на територијата на Општина Центар.

Реализирањето на Програмата ќе се спроведе со низа активности од различни области во рамките на социјалната заштита, одредени во Програмата.

Посебни цели:

· Унапредување на работата со корисниците во насока на зајакната партиципација, вклученост во планирање и донесување одлуки, зајакнување и искористување на нивните потенцијали;

· Развој на социјалната превенција како организирана, континуирана и координирана активност на територијата на Општина Центар;

· Зајакнување на вонинституционалната заштита преку развивање на постојните и воведување на нови видови социјални услуги согласно со потребите на граѓаните, како и унапредување на начините за обезбедување и нивно доставување;

· Продолжување на веќе започнатите процеси на децентрализација, плурализација и деинституционализација во социјалната заштита;

	Ред.бр.
	АКТИВНОСТ
	ПЕРИОД НА РЕАЛИЗАЦИЈА
	ПЛАНИРАНИ СРЕДСТВА

	1
	Воспоставување на патролна социјална работа во соработка со Министерство за труд и социјална политика
	континуирано, во текот на целата година
	200.000,00 

	2
	Организирање на манифестации од областа на социјалната заштита
	септември – декември 2013год.
	300.000,00

	3
	Помош за новороденчиња
	континуирано, во текот на целата година
	1.500 000,00 

	4


	Активности на Локално Координативно Тело насочени кон превенција од секаков вид на насилство и зголемување на степенот на информираност кај јавноста 
	континуирано, во текот на целата година
	100.000,00 

	5


	Еднократна парична помош и помош на натура на лица во ризик

- Доделување на социјални пакети и огревно дрво на лицата приматели на социјална парична помош
	декември 2013 год.
	800.000,00

	6


	Посета на детски градинки од страна на стручни тимови заради идентификација на деца во социјален ризик и спречување на појава на социјални проблеми
	континуирано, во текот на целата година
	50.000,00

	7


	Инклузија на деца Роми во ЈОУДГ во Општина Центар
	континуирано, во текот на целата година
	640.000,00

	8


	Поддршка на граѓани – жители на Општина Центар (со ниски месечни приходи или приматели на парична социјална помош)
	континуирано, во текот на целата година
	1.500 000,00

	9
	Други активности од областа на социјална заштита и заштита на деца
	континуирано, во текот на целата година
	200.000,00

	
	ВКУПНО
	5.290 000,00 

Приоритети:

1. Откривање и санирање на социјалните проблеми на територија на Општина Центар
2. Дефинирање на социјалната карта на Општина Центар

3. Подобрување на системот на социјална заштита за лица и деца во ризик или потенцијален ризик

4. Зголемување на јавната свест и превенирање на појавата на секаков вид на насилство 

Опис на активности:

1. Воспоставување на патролна социјална работа во соработка со Министерство за труд и социјална политика
· Изработка на социјална карта на Општина Центар
Правилното решавање на проблемите на населението на локално ниво, зависи од подготовка на акциски социјални програми на ниво на секоја општина. Само во нив може да се предвидат релевантни решенија на специфичните проблеми кои постојат во дадена локална заедница. 

Пред се, потребно е добро да се дијагностицираат проблемите кои постојат на одредена територија и токму поради тоа за нив треба проблемски да се специјализираат патролните социјални работници. Истите, мораат да ги искористат сите постоечки ресурси во локалната заедница (социјален и човеков капитал).  

Задачата на патролните социјални работници ќе биде откривање и санирање на сите социјални проблеми, а не само од материјална природа. На пример: бездомништво, деца на улица/улични деца, питачење, семејно насилство и нарушени семејни односи. Пристапот на решавање на проблеми ќе биде системски со координирана соработка помеѓу патролниот работник и социјално заштитните институции. На тој начин, ќе настапи целосна идентификација на појавите кои го попречуваат развојот на поединците, групите и самата заедница. Само патролниот социјален работник има можност да развива мрежна социјална работа и воедно да раководи со случаите кои бараат посебно внимание и третмани.

Улична (патролна, теренска) социјална работа претставува  форма на социјална работа која ја реализираат соодветно подготвени и едуцирани социјални работници, а работат со лица кои од различни причини престојуваат подолго време на улица.

Препознавањето  на  лицата кои престојуваат на улица е различно во одредени земји. Во зависност од обемот на појавата, тоа се деца на улица/улични деца, бездомници, минувачи, питачи, отфрлени лица  (семејно насилство, стари лица и др.).

17 Декември 2012 година „Службен гласник на Општина Центар-Скопје“ број 16     стр.5  
Задачи на патролните социјални работници

А. Индиректни (потребни за извршување на задачи)
· Идентификација на местото на работење (мапирање)

Пред започнување со работата, патролниот социјален работник мора да ја запознае својата заедница, а тоа е најдобро да го направи со употреба на техниката за нејзино мапирање. Мапирањето претставува изработка на профил на одредена заедница, преку анализа на сите релевантни информации за истата (жители, природни богатства, комуникација, физиономија,  институции итн.)

· Пенетрацијата на подрачјата каде што треба да се делува. Според странските искуства тоа се: железнички станици, паркови, пазари, терени во близина на хипермаркети, паркинзи, гробишта, подруми, возови и слепи улици.

· Флексибилно време на работа  - претпладне, попладне, за време на празниците. Времето на работа зависи од годишното време,  обичаите  на корисниците, итн. 

· Водење на социјална карта за секој случај (паралелно може да се води за 5 до 7 случаи). 

· Воспоставување на контакти помеѓу различни  институции кои делуваат на територијата предвидена за делување на социјалниот работник.

Б. Директни  (упатени кон корисниците)
· Градење  свест кај  корисниците  за новите  животни потреби;

· Промена на перцепцијата од актуелност кон иднина;

· Информирање  за системот на социјална заштита;
· Стимулација за просоцијалното  однесување;

· Зголемена фреквенција на стручни контакти; 

· Информација и поддршка;

· Примена на секундарна и терцијална превенција спрема лицата во зависност од нивната ситуација; 

· Увид во семејството на корисникот и согледувања на неговата ситуација и потреби;

· Воспоставување на контакт со лицата и соодветните институции.

Реализацијата на патролната социјална работа во Општина Центар, ќе се спроведе во соработка со Министерството за труд и социјална политика и Центарот за социјална работа – Центар кои ќе пристапат кон подготовка на социјална карта на Општина Центар, согласно директно добиените податоци на терен и директен увид во актуелната ситуација кај ранливите категории на лица. 

Период на реализација:

Активностите ќе се реализираат континуирано, во текот на целата година.

Потребни средства: Потребните средства во износ од 200.000,00 денари се предвидени во Буџетот на Општина Центар за 2013 година.
2. Организирање на манифестации од областа на социјалната заштита

Во рамки на оваа активност е предвидено организација и реализирање на манифестации кои се насочени кон децата, како и ранливите категории на граѓани кои се жители на Општина Центар.

Планирани се две манифестации и тоа: одбележување на “Светска Недела на детето“ и реализација на “Новогодишен Хуманитарен карван“.
· “Светска Недела на детето“ – Оваа недела го прославува правото на детето да го ужива своето рано детство. Исто така ова е период во кој децата можат да ги демонстрираат своите таленти, вештини и способности. И оваа година Општина Центар ќе се вклучи во одбележување на Светската недела на детето со цел запознавање на децата со нивните права и обврски, развивање на чувството на почит и одговорност и нивно вклучување во интересни музички и забавни содржини. Оваа манифестација ќе се одржи во текот на месец октомври 2013 година.
· “Новогодишен Хуманитарен карван“ – оваа манифестација се планира да одржи во текот на декември 2013 година, период на предновогодишните празници. Истата манифестација опфаќа повеќе активности кои ќе бидат наменети на ранливи категории на граѓани и деца. За таа цел, Општина Центар ќе обезбеди подароци за деца со хендикеп, деца без родители и родителска грижа, социјални семејства и други ранлици категории. Овој карван ќе биде придружен со новогодишна програма која ќе биде прилагодена кон целната група. 
Временски период на реализација: септември – декември 2013 година
Потребни средства: За реализација на активностите потребни се средства во износ од 300.000,00 денари, предвидени во Буџетот на Општина Центар за 2013 година.

3. Помош на новороденчиња родени во 2013 година во Општина Центар

Во рамки на своите активности Општина Центар и оваа година ќе продолжи со практиката за доделување на пригодни подароци за новородени деца во 2013 година, чии родители се со постојано живеалиште во Општина Центар. 

Во соработка (како и изминатата година) со Клиниките за гинекологија и акушерство и добиените податоци, како и објавата за доставување на пријави преку печатените медиуми и на веб страната на Општината, ќе биде направена евиденција за новородени деца во Општина Центар и вклучување во оваа акција.
Со оваа акција, Општина Центар своето внимание го насочува кон родителите, но и кон најмладите жители на Општината, укажувајќи на нивната важност како идни граѓани кои ќе придонесуваат за развојот на заедницата.

Временски период на реализација: во континуитет, до крајот на календарската година.

Потребен буџет: За реализација на активностите потребни се средства во износ од 1.500 000,00 денари, предвидени во Буџетот на Општина Центар за 2013 година. 

4. Активности на Локално координативно тело насочени кон едукација и превенција од секаков вид на насилство, како и зголемување на степенот на информираност кај децата од предучилишните и учениците од училишните образовни институции во Општина Центар
Основната цел на овој механизам е преку интервенции и активности фокусирани кон заедницата, да дејствува како превентивна алатка против секаков вид на насилство, како и делување во насока на унапредување и покоординирано постапување на сите релевантни актери кои работат на оваа проблематика на територијата на Општина Центар. Согласно одржаните средби на ова координативно тело, во текот на 2013 година ќе се фокусира во насока на реализација на активности за превенција од секаков вид на насилство преку следниве методи:

· Едукација на образовниот кадар во основните училишта и детски градинки во Општина Центар;  

· Информирање на учениците во основните училишта во Општина Центар, за нивните права и злоупотребата на истите;

· Активности за зголемување на степенот на информираност на јавноста;

· Подобрување на соработката меѓу релевантните структури кои постапуваат со случаите на насилство (преку назначените членови во локалното координативно тело) со цел поефективно процесуирање на случаите
Локалното координативно тело на Општина Центар ќе се состанува најмалку еднаш месечно во текот на 2013 година.

Период на реализација: во континуитет, до крајот на календарската година.
Потребни средства: За реализација на активностите потребни се средства во износ од 100.000,00 денари, предвидени во Буџетот на Општина Центар за 2013 година.

5. Помош и поддршка на лица во ризик во Општина Центар

· Доделување на социјални пакети на граѓани на Општина Центар- приматели на социјална парична помош

За лицата – жители на Општина Центар кои се приматели на социјална парична помош, Општината доделува социјални пакети. Податоците за лицата - приматели на социјална парична помош, жители на Општина Центар, се доставуваат од страна на Меѓуопштинскиот Центар за социјална работа на Град Скопје, за тековната година.

Во текот на изминатата година (2012 г.) се регистрирани 206 корисници на социјална парична помош во Општина Центар.

Со оглед на тоа дека податоците за корисниците се доставува кон крајот на календарската година (2012 г.), се очекува бројот на корисници и во 2013 година да се движи во истите рамки.

Социјалниот пакет кој ќе им се доделува на оваа категорија на граѓани ќе се состои од основни животни намирници и средства за хигиена. 

Временски период на реализација: декември 2013 година.
· Доделување на огревно дрво за социјално загрозени лица во Општина Центар

Оваа активност се однесува на лицата – жители на Општина Центар, кои се приматели на социјална парична помош, а кои до своите Урбани Заедници доставиле барање за огревно дрво, како и соодветна документација како приматели на социјална парична помош. Во координација со Урбаните Заедници, а врз основа на доставените барање, на барателите им се доделува огревно дрво. 

Покрај можноста да се достави барањето до урбаните заедници на Општина Центар, граѓаните ќе можат истото барање, како и адекватната документација да ги достават до Општината и врз основа на Јавен повик кој претходно ќе биде објавен на веб страната на Општината. 

Временски период на реализација: декември 2013 година

Потребни средства: За реализација на овие активностите потребни се средства во износ од 800.000,00 денари, предвидени во Буџетот на Општина Центар за 2013 година.
6. Посета на училиштата и градинките од страна на стручни лица за идентификација на ученици и деца во социјален ризик и спречување на појава на социјални проблеми

Целта на оваа активност е идентификација на ученици и деца во социјален ризик и спречување на појава на воспитно-социјални проблеми кај истите.

Активноста ќе се реализира преку посета на училиштата и градинките кои се на територија на Општина Центар од страна на стручните служби од Центарот за социјална работа – Центар, претставници од Општина Центар кои работат на оваа проблематика, како и самите стручни служби во образовните институции (психолози, педагози, дефектолози или социјални работници).

Планирано е во рамки на основните училишта и детските градинки на територијата на Општина Центар да се реализираат предавања од страна на стручни лица на сензитивни теми, како и разговори со децата како да ги надминат проблемите со кои се соочуват. Ваквите методи следејќи го однесувањето на децата и учениците и нивните реакции на одредени теми и разговори би придонеле кон полесна идентификација на оние кои се во социјален ризик, како и превенција од појава на социјални проблеми. 

На тој начин се очекува, доколку има одредени проблеми да се делува на време и да овие деца и млади бидат навреме упатени до соодветни институции или стручни лица кои би го третирале нивниот проблем или проблемот во нивното семејство. 

Целокупната активност ќе се одвива во соработка со Комисијата за здравствена, социјална заштита и заштита на деца и Комисијата за образование при Општина Центар.

Временски период на реализација: во континуитет, до крајот на календарската година.
Потребни средства: За реализација на активностите потребни се средства во износ од 50.000,00 денари, предвидени во Буџетот на Општина Центар за 2013 година.
7. Инклузија на деца Роми во јавните образовни установи – детски градинки во Општина Центар
Станува збор за проект кој се реализира во соработка со Министерството за труд и социјална политика и Ромскиот едукативен фонд, а се однесува на инклузија на деца Роми на возраст од 4 години и 8 месеци до 5 години и 7 месеци, кои се жители на Општина Центар, а претходно не биле опфатени со предучилишниот образовен процес.

Целта на проектот е подобрување и поддршка на интеграцијата и намалување на запоставеноста на децата Роми со зголемување на нивниот број во јавните општински установи една година пред поаѓање во основно образование.

Имајќи ја предвид важноста на процесот на интеграција на децата во образовниот систем и влијанието на истиот врз нивниот личносен и социјален развој, Општина Центар ќе се вклучи во проектот преку покривање на трошоците за целодневен престој и превоз на дечињата од нивните домови во детската градинка. 

Оваа година, детска градинка во Општина Центар во која ќе се спроведува овој проект е градинката “Раде Јовчевски Корчагин“, во која ќе бидат опфатени деца од ромска националност, кои се жители на Општината.

Временски период на реализација: континуирано, во текот на целата календарска година

Потребни средства: За реализација на активностите потребни се средства во износ од 640.000,00 денари, предвидени во Буџетот на Општина Центар за 2013 година.

8. Поддршка на граѓани – жители на Општина Центар (со ниски месечни приходи или приматели на парична социјална помош)
Оваа активност се однесува на онаа категорија на граѓани – жители на Општина Центар (со ниски месечни приходи или корисници на социјална парична помош) кои доставиле барање за доделување на финансиска помош заради нарушена здравствена состојба и потреба од лекување или оперативен зафат или други ризични ситуации кои ги нарушуваат нивите услови за живот.
Временски период на реализација: во континуитет, до крајот на календарската година.
Потребни средства: За реализација на активностите потребни се средства во износ од 1.500 000,00 денари, предвидени во Буџетот на Општина Центар за 2013 година.

9. Други активности за остварување на социјална заштита 

Оваа точка опфаќа активности кои не се предвидени со Програмата, а може да произлезат како потреба во текот на 2013 година. 

Потребни средства: За реализација на активностите потребни се средства во износ од 200.000,00 денари, предвидени во Буџетот на Општина Центар за 2013 година.


Програмата влегува во сила од денот на објавување во Службен гласник на Општина Центар – Скопје.
Бр.07-9585/2                                             ПРЕТСЕДАТЕЛ

13.12.2012 год.                             на Совет на  Општина Центар-Скопје
С к о п ј е                                             Владимир Здравев,с.р.
17 Декември 2012 година „Службен гласник на Општина Центар-Скопје“ број 16   стр.12  
Врз основа  на  член  36 став 1 точка  3  и член 64 став 1 од Статутот на Општина Центар-Скопје, /„Службен гласник на Општина Центар број 1/06/,  градоначалникот на Општина Центар-Скопје, донесе
Р Е Ш Е Н И Е

за објавување на Програма за работа на Комисијата за еднакви можности на жените и мажите за 2013 година со Локален акционен план за работа на Комисијата за еднакви можности на жените и мажите - КЕМ за 2013 година
Се објавува Програма за работа на Комисијата за еднакви можности на жените и мажите за 2013 година со Локален акционен план за работа на Комисијата за еднакви можности на жените и мажите - КЕМ за 2013 година
што Советот на Општина Центар-Скопје, ја донесе на 92-та седница одржана на 13.12.2012 година.

Број 08-9585/5                                               ГРАДОНАЧАЛНИК
14.12.2012 год.                                      на  Општина Центар-Скопје
С к о п ј е                                                Владимир Тодоровиќ,с.р.
Изготвил: Г. Мицевски

Контролирал: Г Грујоски

вг/га

Врз основа на член 14 од Законот за еднакви можности /„Службен весник на РМ„ бр. 06/2012/ и член 26 од Статутот на Општина Центар-Скопје /„Службен гласник бр. 01/06„/, Советот на Општина Центар-Скопје, на 92-та седница одржана на ден 13.12.2012 година, донесе                              

                                         ПРОГРАМА

за работа на Комисијата за еднакви можности

на жените и мажите за 2013- та година

Комисијата за еднакви можности на  жените и мажите, функционира  како постојано работно тело на Советот на Општина Центар (во понатомошниот текст Комисијата).

Комисијата е формирана со цел да го промовира родовиот концепт на локално ниво и да го имплементира Законот за еднакви можности на жените и мажите:

	Општа цел 


* промоција на концептот за еднакви можности на жените

   мажите и недискриминација;

* превенција и заштита од трговија со луѓе и други облици

   на родово базирано насилство;

         * координација на политики за еднакви можности на жените

             и  мажите помеѓу координаторите и претседателите

             на Комисија за еднакви можности на жените и мажите

             на општините на ниво на Град Скопје;
* промоција и вклучување на Општина Центар во 

   родово   буџетски иницијативи;

         * Зајакнување на соработката меѓу комисијата за еднакви
            можности на Општина Центар со граѓанските невладини
            организиации  (НВО секторот) на локално ниво.
* да ги поттикнува  еднаквите можности за учеството во 

   јавниот   и политичкиот живот на сите членови во заедницата,

   како значаен аспект за развој на граѓанско општество;

	Засебни цели  


· Изработка на Локален акционен план за родова рамноправност;

· Јакнење на улогата на жените и воспоставување на еднакви можности;

· Промена на перцепцијата за родовата рамноправност како дел од човековите права;
· Воспоставување на еднакви можностии и недискриминацијата по сите основи во образование;

	Задачи        


Вклучување на родовата перспектива во процесот на проценување на импликации за жените и мажите на секоја планирана акција, вклучувајќи ја легислативата, политиките и програмите, во секоја област и на сите нивоа.
Припадниците на обата пола  да стануваат интегрален дел од дизајнот, имплементацијата, мониторингот и евалуацијата на политиките и програмите на сите политички, економски и социјални сфери.

Области   на   делување   
1.Насилството врз девојките и жените, семејното насилство  и разни видови на    дискриминација;
2. Родовото буџетирање;
3.Иницијатива за воведување на општината во родово буџетски иницијативи;
4.  Еднакви можности на жените и мажите и антидискриминација во областа на образование;

5. Зајакнување на соработката меѓу комисијата за еднакви можности на Општина Центар со граѓанските невладини организиации (НВО секторот) на локално ниво;

6.Медиумска афирмација; 

Форми и облици за  реализација  на активностите
· Јавни дискусии

· Тркалезни маси 
· Индивидуални иницијативи

· Апели

· Лобирање и креативни притисоци

· Организирање дебати за определени прашања
· Работилници

· Семинари 
· Организирање јавни расправи по определени прашања

· Формирање на коалиции на НВО за организирано дејствување

· Информирање на граѓаните

· Медиумска афирмација 

· Печатен материјал

· Радио и  телевизиски промоции

	 I Насилството врз девојките и жените,семејно насилство ,  и разни видови на дискриминација


- промовирање самопочит, почит и соработка меѓу жените и мажите во процесот на социјализацијата (во семејството, училиштето и во пошироката заедница);

- Промоција на мерките и механизмите во државата кои постојат со цел намалување на насилството врз жените и дискриминацијата врз основа на пол со посебен фокус на лица со ментална и телесна попреченост,граѓаните од различни етнички заедници, и разни типови на дискриминација; 
- мобилизирање групи-сојузници за борба против половото насилство;  

- ширење на СОС мрежата;
	 II  Родово буџетирање и социјалната политика 


- вклучување во грижата  за  ранливи групи;

- едукација наопштинската администрација за родово буџетирање при креирање на годишниот буџет на општината;

Соработка со  Министерството за труд и социјална политика- Одделение за унапредување на рамноправност на половите,  како и со како и со другите министерства, и други  институции, со Комисијата за еднакви можности, Клубот на жените парламентарки, Законодавно правната комисија и другите тела во Собранието на Република Македонија,со Црвениот Крст на Градот Скопје и Општина Центар со Комисиите за еднакви можности во другите општини во Републиката, со релевантните невладини организации, меѓу кои се   Националниот совет за родова рамноправност, Македонското женско лоби и и други невладини организации и институции.
	  III Воведување на општината во родово буџетски иницијативи


Единиците на локалната самоуправа, се должни (централната власт може да им препорача или да им укаже на потребата на единиците за локална самоуправа , а не да ги задолжи), да го почитуваат принципот на еднакви можности и да ги промовираат и унапредуваат еднаквите можности на жените и мажите преку преземање на основни и посебни мерки.
 Во рамките на своите надлежности, единиците на локалната самоуправа се должни во рамките на своите стратешки планови и буџети, да го икорпорират принципот на еднакви можности на жените и мажите, како и да ги следат ефектите и влијанието на нивните програми врз жените и мажите и да известуваат во рамките на своите годишни извештаи.

	IV Еднакви можности на жените и мажите и антидискриминација во областа на образование


-  развивање на соработка со педагошко психолошките служби во основните училишта во општината;

- воведување на начела за ненасилна комуникација и мирно разрешување на конфликтите во основните  училишта;

- ангажирање на учениците во рушењето на предрасудите, заблудите и стереотипите 

- современи модели на предшколски институции (градинки, игротеки);
- Опфаќање на што е можно повеќе деца од основните училишта, елиминирање на половата и други видови  на дискриминација

	V Зајакнување на соработката меѓу комисијата за еднакви можности на Општина Центар со граѓанските невладини организиации на локално ниво.



Воспоставување на  механизам за одржлива соработка во креирањето на родовите политики и имплементација на легислативата.

Креирање на родова опсервација со цел мониторирање на процесот на спроведување на Законската легислатива и напредокот на воведување на родовите политики.
Формирање на механизми за редовна комуникација  помеѓу КЕМ и НВО секторот и зголемување на учеството на НВО во дизајнирањето и имплементирањето на локалните акциони планови за 2013 год.
	V   Медиумскa   афирмација


- промовирање на целта  на КЕМ;

- постојан проток на информации од меѓународните организации и агенции;

- објавување и ширење на информации поврзани со рамноправноста  на  половите и дискриминацијата;

- изготвување на специјални изданија, брошури и друг пропаганден материјали нивна дистрибиција;

Поддршка од медиумите во промоцијата на родовата рамноправност како приоритет за зголемено учество на жената во креирањето на медиумската политика.

ЛОКАЛЕН АКЦИОНЕН ПЛАН

  за  работа на Комисијата за еднакви можности 

на жените и мажите - КЕМ за 2013 година
   Општина

Општината Центар, како што кажува самото име, претставува општина која го зафаќа строгото централно подрачје на градот Скопје. Таа е, всушност седиште на најголемиот број установи кои имаат административен, политички, образовен, културен и трговски карактер, но и на станбен дел, кој е најгусто населен во целата наша земја. Така овде се наоѓаат: Собранието и Владата на Република Македонија со најголемиот број министерства, Собранието на Град Скопје, дел од универзитетот “Св. Кирил и Методиј”, народната и универзитетска библиотека “Св. Климент Охридски”, црквата “Св. Спас”, старата скопска тврдина Кале, градскиот трговски центар, градскиот парк итн.

Општината се протега само на 8 км2. Таа лежи на просечна надморска висина од 320 м.

Вкупниот број на жители според пописот на населението од 2002 година изнесува 45412. Просечната густина на населеност изнесува 5714 жители на 1000 м.

Според полот, бројот на машкото население изнесува 21295 или 46,8%, а на женското 24117 или 53,2%.

Во одност на националната структура 38,778 или 85,4% се македонци, 1465 или 3,2% се албанци, 492 или 1,1% се турци, 976 или 2,1% се роми, 459 или 1% се власи, 2037 или 4,5 се срби, 108 или 0,2% се бошњаци и 1099 или 2,4% се останати.

Според школска подготовка од 39369 жители, 351 се без образование, 1434 се со непотполно основно образование, 4900 се со основно образование, 18313 се со средно образование, 2194 се со више образование, 11080 со високо образование, 477 се магистри и 603 доктори на науки.

Според писменоста 41494 се писмени и 351 неписмени од кои 19243 од писмените се мажи а 22071 се жени додека кај неписмените 65 се мажи и 286 се жени.

Активното население е поделено на економски активно и економски неактивно население. Активното население е 39209 од кои 18122 се мажи и 21087 се жени. Економско активни се 19967 од кои 10112 се мажи и 9855 се жени, додека економски неактивни се 19242 од кои 8010 се мажи и 11232 се жени.

Бројот на живородени деца во 2012 година изнесува 450 (заклучно месец септември).Сите   живородени деца се родени во здравствена установа. 
Општината има 7 основни училишта. Бројот на учениците е 4.222, од кои машки се 2071 а женски се 2151. Бројот на наставниците во истите е 300.

Во општината постојат 3 детски градинки со повеќе клонови.      Општина Центар има едно јавно претпријатие. Општинската администрација брои 103 вработени 
Вовед

Со Одлука на Советот на Општина Центар согласно Законот за еднакви можности на жените и мажите во месец мај 2009 година формирана е комисијата за еднакви можности на мажите и жените при Советот на  Општина Центар која брои 9 членови. 

Истовремено  е именуван и координатор за еднакви можности на жените и мажите на општина Центар, вработен во општинската администрација. Поставена е одлична соработка и одлична комуникација меѓу комисијата и координаторот за еднакви можности на жените и мажите.

Поради недостиг на информации за активностите и дејствувањето на КЕМ од претходниот состав,  постојната Комисија и координаторот за еднакви можности на жените и мажите изготвија Извештај за активностите на полето на еднаквите можности на жените и мажите во периодот од мај-декември 2009 година. Исто така подготвени се и Програмите за работа на КЕМ и Локалени Акциски планови и за 2010 год.,2011 год. и 2012  година, како и Извештаите за работа и реализирани активности на членовите на КЕМ за 2010, 2011 и 2012 година кои беа усвоени на седниците на Советот на Општина Центар. Активности на КЕМ на полето на еднаквите можности на жените и мажите беа од страна на сите советници позитивно оценувани со нагласка дека ваквите активности се од особен интерес за целата заедница.Сите овие активности КЕМ на Општина Центар беа реализирани во тесна соработка со Секторот за еднакви можности при МТСП,Клубот на жени пратенички, Националениот совет за родова рамноправност – СОЖМ, Комисијата за еднакви можности при Собранието на Р.М., Законодавно-правната Комисија и  Комисијата за финансирање и буџет при Собранието на Р.М:, Канцеларијата на Обединети нации за родова рамноправност и унапредување на жените (UN Women), Британскиот совет со проектот Активни граѓани со проектот “Сакаме шарен, а не безбоен свет”, НДИ, СЗО, УНЕСКО, УНДП, УНФПА, УНИЦЕФ, ОПСЕ, МЖЛ, Антиканцер здружение ”Животна Искра”, Хелсиншкиот комитет за човекови права и поголем број други невладини организации и се оствари соработка и се реализираа успешни активности и со Комисиите за еднакви можности од повеќе општини во Р.М.
Приоритетни области на работа

1. Борба против насилство врз жените вклучувајки го и семејното насилство, мобинг и разни видови на дискриминација;

2. Активности насочени кон  лобирање и подигнување на свеста на релевантните субјекти на локално ниво за значењето на родовите политики и вклучување на родовиот концепт  во процесот на креирање на буџетот, локалните политики, програми и проекти во општината;

3. Јакнење на соработката меѓу комисијата за еднакви можности на жените и мажите при Советот на  Општина Центар со граѓанските невладини организиации (НВО секторот) на сите нивоа;
4. Внесување на родовиот концепт во буџетските политики на општина Центар;
5. Промоција и вклучување на Општина Центар во родово буџетски инициативи;
6. Еднакви можности на жените и мажите во областа на здравството и образованието.
Дефинирање на целите   

	 Општа цел 


1. да промовира и поддржува приод кој води сметка за родовата димензија и сензитивност во процесот на донесување одлуки;

2.да влијае кон прогресот на родовата еднаквост и антидискриминација во локалната заедница и пошироко;

3.да ги поттикнува  еднаквите можности на жените и мажите за учеството на жената во јавниот и политичкиот живот на заедницата, како значаен аспект за развој на граѓанско општество;

4.да создава институционални услови за промоција и развивање на правата на жените, и човековите правас како и нивно вклучување во активностите за развој на заедницата во сите сфери од општествениот живот;

5.создавање на институционални услов за промоција и развивање на правата на жените, eднакви можности на жените и мажите во областа на здравството и на  образованието.

         6. Медиумска афирмаија
	Посебни цели  


· Градење стратегија за зголемување на влијанието во однос на родовата еднаквост и антидискриминација;

· Прогрес во разбирањето на проблемот на родовата еднаквост;

· Промена на нееднаквостите меѓу мажите и жените во социјалните структури и процесите преку промени во: ресурсите, можностите и одлучувањето;

	Задачи        


Вклучување на родовата перспектива во процесот на проценување на импликации за жените и мажите на секоја планирана акција, вклучувајќи ја легислативата, политиките и програмите, во секоја област и на сите нивоа.

Припадниците на обата пола  да станат интегрален дел од дизајнот, имплементацијата, мониторингот и евалуацијата на политиките и програмите на сите  политички, економски и социјални сфери.

Активности
Комисијата заедно со координаторот планира во текот на 2013 година да ги превземе следните активности: Трибини, работилници, јавни дискусии,печатење на флаери и други материјали,состаноци со невладинот сектор на локално ниво, информирање на граѓаните во соработка со урбаните заедници  со цел подигнување на свеста и лобирање за имплементирање на родовите политики на локално ниво.

Индикатори за горенаведените активности се: реализирани трибини, тркалезни маси и работилници.

Активностите ке се реализираат со  вклучување на експерти и специјалисти од областite за кои предвидуваат активностите.

Носители: Локалната самоуправа (комисијата за еднакви можности на жените и мажите и координаторот како претставник од општинската администрација) во соработка со соодветни институции што работат на таа проблематика во соработка  со соодветни институциинституции кои работат на таа проблематика.

Општина Центар потребно е да обезбеди стедства за реализација на горенаведените активности  и истите да ги предвиди во буџетот на општината за 2013 година.

Со цел,  продолжување на проектот” Активни граѓани” во соработка со Британски совет  КЕМ има најава за обезбедување на сретства за реализација на заедничкиот проект “Сакаме шарен, а не безбоен свет” со што се обезбедува и меѓународната соработка со општина Центар.
Механизми за мониторинг и евалуација

За мониторинг ќе бидат задолжени вработени во општинската администрација кои заедно со КЕМи координаторот на КЕМ  ќе извршат мониторинг и евалуација на преземените активности. За секоја превземана активност ќе се доставуваат редовни извештаи.

Табела со цели, задачи и показатели 

Цел I:Насилство врз девојките и  жените, семејно насилство  и разни видови на дискриминација 
	ПРОБЛЕМ
	ЦЕЛИ
	ЗАДАЧИ
	ПОКАЗАТЕЛИ

	Присуството на насилство врз девојките и жената, вклучувајки го и семејното насилство и дискриминацијата од секаков вид
	Превенција  и заштита на девојките и жените од   основните училишта од општината од сите видови на насилство и дискриминација
	Промоција на мерките и механизмите во државата кои постојат со цел намалување на насилството врз девојките и жените и дискриминацијата од сите видови
	Трибини, печатење на едукативни и нформативни материјали, нивна дискрибуција и соработка со МТСП


Цел II:Иницијатива за воведување на  родово буџетирање во креирање на буџетската политика на Општината 
	ПРОБЛЕМ
	ЦЕЛИ
	ЗАДАЧИ
	ПОКАЗАТЕЛИ

	1. Вклучување на родовиот концепт во  креирањето  на буџетот на општината

	Застапување и лобирање за креирање на буџетот врз основа на родовио концепт
 
	Зголемување на свеста на општинската администрација за  имплементирање на родовиот концепт при креирање на годишниот буџет
	Трибини  кои ќе се реализираат во соработка со МТСП 


Цел  III: Вклучување на родовиот концепт во буџетската политика на Општина Центар
	ПРОБЛЕМ
	ЦЕЛИ
	ЗАДАЧИ
	ПОКАЗАТЕЛИ

	1.Лобирање и промовирање на концептот на родово буџетирање


	Родово сензитивен буџет на општина Центар
	Промоција и споделување на добри пракси од другите општини кои работат на овој концепт
	Трибини, дебати и слични настани со подршка на МТСП

Цел IV: Зајакнување на соработката меѓу комисијата за еднакви можности на Општина Центар со граѓанските невладини организации   (НВО секторот) на локално ниво.
	ПРОБЛЕМ
	ЦЕЛИ
	ЗАДАЧИ
	ПОКАЗАТЕЛИ

	1.Воспоставување на  механизам за одржлива соработка во креирањето на родовите политики и имплементација на легислативата.
	Креирање на родова опсервација со цел мониторирање на процесот на спроведување на Законската легислатива и напредокот на воведување на родовите политики
	Формирање на механизми за редовна комуникација  помеѓу КЕМ и НВ, и зголемување на учеството на НВО во дизајнирањето и имплементирањето на локалните акциони планови за 2013 год.
	Реализирање на повеќе трибини и работилници со цел за поголема партиципација на граѓаните во креирањето на родовите политики на локално ниво.


Цел  V:  Еднакви можности на жените и мажите во областа на здравството и на  образованието


	ПРОБЛЕМ
	ЦЕЛИ
	ЗАДАЧИ
	ПОКАЗАТЕЛИ

	Актуелните состојби во образованието кои се поврзани со еднакви можности и антидискримминацијана учениците од основните училишта 


	развивање на соработка со педагошко психолошките служби во основните училишта во општината;

-воведување на начела за антидискриминација во училишта;

-препознавање на дискриминацијата и стереотипите кои владеат во општеството и во училиштето,

рушењето на предрасудите, 

	Остварени повеќе средби со вработени во градинките и училиштата на подрачјето на општината во кои ќе се подобри информирањето.

Задачите ќе се реализираат во соработка со Комисијата за образование и Комисијата за здравствена и социјална заштита на децата
	Организирани средби и трибини во релевантни структури од образованието  

Цел VI:
За сите овие теми ќе соработуваме со медиумите за промовирање на правата и активностите од акциониот план, како и работата на Комисијата за еднакви можности при Општина Центар.

Претседател

на Комсија за еднакви можности

Теута Крашница Чучкова

Координатор

Дрита Исени

Бр.07-9585/4                                             ПРЕТСЕДАТЕЛ

13.12.2012 год.                             на Совет на  Општина Центар-Скопје
С к о п ј е                                            Владимир Здравев,с.р.

Врз основа  на  член  36 став 1 точка  3  и член 64 став 1 од Статутот на Општина Центар-Скопје, /„Службен гласник на Општина Центар број 1/06/,  градоначалникот на Општина Центар-Скопје, донесе
     Р Е Ш Е Н И Е

за објавување на Одлука за доделување средства 
од Буџетот на Општина Центар-Скопје
Се објавува Одлуката за доделување средства од Буџетот на Општина Центар-Скопје
што Советот на Општина Центар-Скопје, ја донесе на 92-та седница одржана на 13.12.2012 година.

Број 08-9585/7                                               ГРАДОНАЧАЛНИК
14.12.2012 год.                                      на  Општина Центар-Скопје
С к о п ј е                                               Владимир Тодоровиќ,с.р.
Изготвил: Г. Мицевски

Контролирал: Г Грујоски

вг/га

Врз основа на член 26 од Статутот на Општина Центар-Скопје, „Службен гласник на Општина Центар„ бр.01/06/, Советот на Општина Центар на 92-та седница одржана на ден 13.12.2012 година, донесе

О Д Л У К А

за доделување средства од

Буџетот на Општина Центар-Скопје
Член 1
Општина Центар – Скопје му доделува средства во износ од 40.000,00 денари, на Здружение на граѓани – Одбор за традиционална прослава на Бадник Скопје.
Член 2

Средствата од член 1 на оваа Одлука ќе се обезбедат  од Буџетот на Општината Центар-Скопје за 2012 година, ставка 413110 тековни резерви. 
Член 3

Одлуката влегува во сила со денот на објавувањето во „Службен гласник на Општина Центар-Скопјe“.

Бр.07-9585/6                                             ПРЕТСЕДАТЕЛ

13.12.2012 год.                             на Совет на  Општина Центар-Скопје
С к о п ј е                                              Владимир Здравев,с.р.
Средствата потребни за реализирање на Програмата за активностите на Општина Центар од областа на социјална, здравствена заштита и заштита на деца во 2013 година, се определени во Буџетот на Општина Центар за 2013 година, во износ од: 5.290 000,00 денари.

